
GOUVÈNÈ HOCHUL ANONSE PLIS KE 400,000 MOUN DEJA RANPLI PWOGRAM 
FÒMASYON POU PREPARASYON SITWAYEN ETA NEW YORK LA  

  
Divizyon Sekirite Teritwa ak Sèvis pou Ijans Eta, Gad Nasyonal New York ak 
Lakwa Wouj Ameriken bay Pwogram Fòmasyon pou Preparasyon Sitwayen  

  
Tèm Mwa Preparasyon Nasyonal Septanm lan se "Kòmanse yon Konvèsasyon"  

  
Yo ankouraje Nouyòkè yo pou yo ale nan yon Kou Kòporasyon Preparasyon 

Sitwayen epi enskri pou NY-Alert, sistèm avètisman ijans gratis Eta a  
  
  

Gouvènè Kathy Hochul te anonse jodi a ke plis pase 400,000 Nouyòkè te konplete 
pwogram fòmasyon Kòporasyon Preparasyon Sitwayen (Citizen Preparedness Corps, 
CPC) Eta a ke Divizyon Sekirite Teritwa ak Sèvis Ijans Eta New York, Gad Nasyonal 
New York ak Lakwa Wouj Ameriken ofri. Anons sa a te fèt nan kad Mwa Preparasyon 
Nasyonal ki fèt chak septanm. Tèm Mwa Preparasyon ane sa a se "Kòmanse yon 
Konvèsasyon" (Start a Conversation) ki te devlope pou ankouraje rezidan yo pale sou 
etap yo dwe pran pou pwoteje tèt yo ak fanmi yo. Gouvènè Hochul te ankouraje 
Nouyòkè yo pou yo aprann plis sou sa yo ka fè anvan yon ijans pou yo rete an sekirite 
epi ede lòt moun.  
  
"Sekirite piblik se priyorite nimewo en mwen, epi ak evènman move tan ki pase pi 
souvan pase tout tan, li enpòtan pou Nouyòkè yo gen yon plan pou sa pou yo fè si yon 
ijans rive", Gouvènè Hochul te deklare. "Mwen ankouraje fanmi yo chita epi diskite 
sou pi bon pratik pou reponn aK ijans, epi mwen pwomèt ke nou pral mete tout resous 
Eta disponib nan sa ki gen pou wè ak reponn ak rekipere apre kriz."  
  
Fòmasyon CPC yo gratis epi yo fèt an pèsòn nan tout eta a. Nouyòkè yo ka jwenn yon 
fòmasyon lokal epi enskri sou Entènèt nan https://www.dhses.ny.gov/citizen-
preparedness-training-calendar. Pou moun ki pa kapab ale an pèsòn, kou yo disponib 
sou entènèt an Anglè ak soutit nan 12 lòt lang, tankou Arab, Bengali, Chinwa, Anglè, 
Fransè, Kreyòl Ayisyen, Italyen, Koreyen, Polonè, Ris, Espanyòl, Oudou ak Yiddish.  
  
Kòporasyon Preparasyon Sitwayen (CPC) Eta New York la te etabli pou fòme Nouyòkè 
yo chak jou sou fason pou prepare yo pou ijans ak katastwòf yo, pou yo reponn 
imedyatman epi rekipere pi vit posib anba kondisyon anvan katastwòf yo.  

Komisè Divizyon Sekirite Teritwa ak Sèvis pou Ijans (Division of Homeland 
Security and Emergency Services, DHSES) Eta New York la, Jackie Bray, te 
deklare, "Mwa sa a, mwen ankouraje Nouyòkè yo pou yo pran yon ti tan pou yo fè yon 
plan ijans ki konsidere bezwen tout manm fanmi w yo, tankou timoun, granmoun aje, 
moun ki gen bezwen espesyal, ak bèt kay ou yo. Lè yon katastwòf frape, genyen yon 
plan ka ede asire sekirite pwòch yo."  
  
Majò Jeneral Ray Shields, Jeneral Adjwen Gad Nasyonal New York lan, te deklare, 
"Medam ak gason Gad Nasyonal New York yo fyè de wòl yo te jwe nan edike vwazen 
nou yo ak Nouyòkè parèy nou yo sou fason pou prepare yo pou ijans yo. Fòmasyon sa 
yo ede moun prepare pou fè fas ak ijans ki ka rive nenpòt ki lè. Depi 2014 nou te enstwi 
plizyè santèn milye Nouyòkè sou fason pou yo vin pi rezistan ak prepare pou ijans yo."  
  
PDG Kwa Wouj Ameriken nan Lès New York, Kevin Coffey, te deklare, "Dezas ka 
rive nenpòt ki lè, souvan san avètisman, sa k ap chanje lavi pou tout tan nan kèk minit 
sèlman. Kit se yon dife nan kay yon moun oswa yon tanpèt ki detwi tout yon vil, pi bon 
defans la pandan yon ijans se pou nou prepare, epi sa se vre pou fanmi nou yo ak 
alafwa tout kominote nou an. Pandan Mwa Preparasyon Nasyonal la, se moman ideyal 
pou prepare kay ou lè w fè yon plan pou w rete an sekirite, rasanble pwovizyon enpòtan 
epi konnen ki jan w ap rete konekte. Ou ka ede kominote w la pi byen prepare pou 
katastwòf tou lè w bay san, pran yon klas oswa mete yon jile wouj pou w vin volontè."  
  
Mwa Preparasyon Nasyonal la sèvi kòm yon rapèl chak ane ke prepare pou ijans ak 
dezas ka ede kenbe moun ak kominote yo an sekirite. Tèm "Kòmanse yon 
Konvèsasyon" ane sa a anbrase lide ke pran tan pou prepare lè pa gen okenn menas 
iminan, fè li pi fasil pou konstwi yon plan nan pwòp vitès ou. Lè w ap deside yon lè pou 
w gen yon konvèsasyon sou preparasyon pou ijans, li enpòtan pou w reflechi sou:  

• Chwazi yon moman kote tout moun kalm ak rilaks.  
• Fè diskisyon an sou yon peryòd tan fiks pou desizyon yo pa pran nan prese, epi 

moun yo santi yo pi alèz pou diskite sou sijè a.  
• Pale sou etap ou te pran pou prepare epi ankouraje lòt moun poze kesyon sou 

aksyon preparasyon ki ta ka mache pou yo.  

  
Kèk atik pou konsidere lè w ap pale sou preparasyon:  
  
Kreye yon Plan Ijans Familyal  

• Konnen ki kote pou w ale nan yon ijans. Abitye ak wout evakyasyon ki soti lakay 
ou, nan travay, ak zòn ou vizite souvan yo. Fanmi w ta dwe gen de loakl pou 
rankontre: youn toupre lakay ou ak yon lòt andeyò kominote w la. Asire ke tout 
moun nan fanmi an konnen kote sa yo epi yo ka jwenn aksè ak yo.  

• Asire w ke plan ou an mache pou tout moun lakay ou.  

o Ijans yo poze anpil risk, espesyalman pou granmoun aje, tibebe, timoun, 
ak moun ki gen aksè oswa bezwen fonksyonèl. Asire w ke plan ou a 
adrese bezwen yo pandan w ap deside kijan w pral evakye, abrite an plas, 



oswa kominike ak travayè ijans yo. Fè aranjman pou èd nan men fanmi, 
zanmi, oswa founisè sèvis si ou bezwen èd adisyonèl.  

▪ Planifye sa pou w fè ak bèt kay ou yo si w oblije evakye rezidans 
ou a. Gen kèk abri, otèl oswa motèl ki pa pèmèt ou vini ak bèt kay.  

▪ Pratike plan w la.  

  
Prepare yon Twous Ijans  

• Souvan pandan yon ijans, elektrisite, dlo, chalè, èkondisyone oswa sèvis telefòn 
ka pa mache. Ou ta dwe gen founiti debaz pou siviv si yon ijans rive. Twous ijans 
ou a ta dwe genyen ase manje, dlo, medikaman, ak lòt eleman ki ka konsome 
pou dire 10 jou.  

Rete Konekte epi patisipe  

• Tcheke sou zanmi w, fanmi w ak vwazen w epi planifye fason fanmi w ka rete 
konekte pandan yon ijans. Fè yon lis kontak ijans nan kay la epi bay tout moun ki 
sou lis la pou asire fanmi ou konnen ki jan pou yo toujou kontakte youn ak lòt.  

• Alèt ijans ka sove lavi anpil moun. Enskri pou jwenn alèt lokal ak eta ki gen ladan 
NY-Alert pou resevwa enfòmasyon sou ijans ki ajou.  

  
Pou plis enfòmasyon sou sa ou ka fè pou prepare pou yon ijans, ale nan 
https://www.dhses.ny.gov/safety-and-prevention.  
  
Enfòmasyon sou Divizyon Sekirite Teritwa ak Sèvis pou Ijans Eta a  
Divizyon Sekirite Teritwa ak Sèvis pou Ijans (Division of Homeland Security and 
Emergency Services, DHSES) la ofri direksyon, kowòdonasyon ak soutyen pou 
anpeche, pwoteje kont, prepare pou, reponn a, rekipere apre, epi diminye katastwòf ak 
lòt ijans. Pou plis enfòmasyon, swiv @NYSDHSES sou Facebook, Instagram, ak X (ke 
yo te rele Twitter) oswa vizite dhses.ny.gov.  
  

###  
  
  

Lòt nouvèl disponib sou sit www.governor.ny.gov 
Eta New York | Chanm Egzekitif | press.office@exec.ny.gov | 518.474.8418  

Enskri pou w jwenn mizajou Biwo Gouvènè a: ny.gov/signup | Voye tèks NEW YORK bay 81336 
 

ANILE ENSKRIPSYON OU 

